
	Ընդհանուր առմամբ կողմ լինելով նախագծին, բարեփախումների ընթացքը արագացնելու և համակարգում անհրաժեշտ մթնոլորտ ստեղծելու համար, առաջարկում եմ դիտարկել համակարգի հնաբնակների նկատմամբ ոստիկաններին ներկայացվող չափորոշիչների խստագույնս կիրառումը, չսահմանափակվելով միայն գիտելիքների ստուգմամբ և ատեստավորմամբ: Ոստիկանությունում, ներառյալ օպերատիվ ծառայություններում, երիտասարդների հետ աշխատում են համակարգի զգալի թվով երկարակյացներ, որոնք ինչ որ տեղ հանդիսանում են ,,հեղինակություններ,, երիտասարդների համար, սակայն ոչնչով չեն համապատասխանում ժամանակակից ոստիկանի կոչմանը և նրանց ներկայությունը միայն ձգձգում է համակարգի բարեփոխումներին: Անհրաժեշտ է ձեռնարկել համապատասխան գործողություններ համակարգը նրանցից արագ կարգով մաքրելու համար: Առաջին հերթին պետք է խստորեն կիրառվեն ոստիկանի արտաքին տեսքին և կազմվածքին ներկայացվող պահանջները՝ հասակ, քաշ, ատլետիկ կազմվածք և այլն: Քիչ չեն այնպիսի ոստիկանները, որոնք զբաղեցնելով օպերատիվ բնույթի պաշտոններ, ունենալով տեղաշարժման դժվարություններ, իրենց աշխատանքային պարտականությունների կատարումը սահմանափակում են միայն գրագրությամբ; որի նպատակը ոչ թէ խնդիրների փաստացի կարգավորումն է, այլ ուղղակի թղթի վրա դրանց ,,փակումն է,,: Նման աշխատակիցներից համակարգի մաքրումը զգալիորեն կարագացնի բարեփոխումների ընթացքը:
	Ոստիկանության բարեփոխումների ռազմավարական ծրագիրը նպատակ ունի հասցեագրել ոստիկանության բոլոր ծառայողների բարեվարքության ռիսկերի գնահատումը և բարեվարքության ամրապնդման համար իրականացվող քայլերը։
Ռազմավարությամբ և գործողությունների ծրագրով նախատեսված են մի շարք միջոցառումներ, որոնք ուղղված են համակարգում նոր, բայց հմուտ ու համապատասխան կարողություններ ունեցող ծառայողների ներգրավմանը, ինչպես նաև նրանց առաջխաղացմանը։
Ինչ վերաբերում է արդեն իսկ ծառայության մեջ գտնվող ոստիկաններին, ապա ատեստացիան և ներդրվող կատարողականի գնահատումը կհանդիսանան արդյունավետ միջոց ստուգելու նրանց գիտելիքները և կարողությունները, ոստիկանությունում ծառայելուն համապատասխանության հետ կապված այլ չափանիշները։ 
Արտաքին տեսքի, բարեվարքության, գիտելիքների ու ֆիզիկական կարողությունների մասով սահմանված չափանիշները խստորեն պահպանվելու են, ինչի արդյունքում ոստիկանությունում ծառայություն կկարողանան իրականացնել միայն լավագույնս պատրաստված ծառայողները։ 
	Ընդունվել է ի գիտություն




